
HIRIBURUKO KANTONAMENDUA. Bederatzi hautagai lehiatuko dira, biztanle hazkunde garrantzitsua duen barrutian

Hur Gorostiaga | HIRIBURU

Hiriburuko kantonamenduak
Hiriburu, Mugerre, Milafranga,
Urketa eta Lehuntzeko herriak
ditu bere baitan. Azken urtee-
tan biztanlez nabarmen gora
egin duten herriak dira, Baiona-
ko ateetan kokaturik, egunez
kostaldean lan egiten dutenen
gaueko «lo gela» bilakatu dira.
Laborariak geroz eta urriago,
kanpotiarrak geroz eta gehiago,
lurraldearen espekulazioa zu-
zen bizi duen kantoanemdua da
Hiriburukoa.

Azken bi agintaldietan Jean
Pierre Destrade sozialistak es-
kuratu du Kontseilari kargua.
Baina alderdi sozialistaren fi-
nantzaketari buruzko aferan al-
derdiko arduradunak izendatu
dituela eta, alderditik kanpo
emana dute azken urtean, eta
horregatik «ezker» etiketa soila-
rekin presentatuko da.

Politikaren irudi bitxia

Aski ez izanik, edo duen kargua
galtzeko beldur, Mugerreko
udal hauteskundeetan aurkez-
tea erabaki du Destradek. Han
egoitzarik, ez eta lanik ere ez
duenez, apartamendu ttipi bat
alokatua zuen azken sei hilabe-
teetan bertako biztanle gisa
kontsideratua izan zedin. Baina
Baionako auzitegiak, ez du on-
tzat eman, eta ez du Mugerren
bozkatzen ahalko. Aitzitik, Mu-
gerren hautagai izaten ahalko
da.

Gertakizun horrek Mugerre-
ko auzapezaren haserrea piztu
zuen. Gilbert Larcebeau auza-
pezak Mugerren ez zela berriz
aurkeztuko errana zuen, baina
Destrade heldu zela jakitean,
Mugerren berriz aurkeztu eta
gainera kantonamenduan ere
aurkeztu da, mendeku gisa.

Guti ez balitz, lehenago Baio-
na ekialdeko hautetsi izan eta
bertan galdu ondoren, xantza
probatzera agertu da Hiriburun
Christian Millet Barbe RPRko
hautagaia. [1do beretik, Jean
Pierre Ghesquiere Hiriburuko

HAUTAGAIAK

CHRISTOPHE DE PRADA
Jean Pierre Destrade.

Kostaldearen
logela bilakatu
den eskualdea

Jean Pierre Destradek kantonamenduaz
gain Mugerreko udala eskuratu nahi du

kantonamenduarekin zerikusi-
rik ez duen hautagai Berdea ere
bertan aurkeztu da, Daniel
Cohn Benditen zerrendako eu-
ropar hauteskundeetan «emai-
tza onak» ukan zituen aitza-
kiaz. Zeresanik ez Fronte Na-
zionaleko hautagaiaz.

Arrazoin bat ala bestea, hel-
du den sei urteetan gehieneta-

rik handituko den kantonamen-
duko hautetsi izateko aukera ez
du inork alferrik galdu nahi.
Hala ere politikaren irudi bitxia
eskaintzen dute.

Artetik, bi abertzale izanen
dira lehian Richard Lapegue
(AB) mugertar gaztea eta
Manex Pagola (EA) Lehuntze-
koa.

Hiriburuko kantonamendua

“* Azken hauteskundeetako lehen itzuliko emaitzak

1994 %

Jean Pierre Destrade (PS) 38,60
Henri Place (Eskuina 19,49
André Hiriberri (RPR) 15,96
Bruno Guignard (Eskuina 8,62
Alain Iriart (AB) 5,86
Gilbert Eiheragibel (PC) 449
Ghislaine Surace (Berdeak) 4,08
Robert Bouchet (FN) 2,86

JENDETZA HAUTAGAIAK

Baionako ateetan izanik,
gehiengo handia gauez
soilik bizi da bertan

Politikari buruzko
ikuspegi berezia ageri
dute hautagaiek

JEAN-PIERRE
DESTRADE
(Ezkerra)

1988 urtetik
Hiriburuko
Kontseilari
nagusi izanik, azken urteotako
egintzak ditu lagungarri nagusi.
Hala ere, hastapenetik
kantonamenduko haurrendako
kolejioa hitzeman zuenak
oraino ez du erdietsi azpiegitura
garrantzitsu hori. Agian heldu
diren sei urteetako lana izanen
du. PStik baztertua, talderik
gabe ariko litzateke Pauen.

CHRISTIAN
MILLET-BARBE
(RPR)

Jean Greneten
taldean
Baionan
aurkezteaz gain, Hiriburun
atzeman nahi du Bokale eta
Baiona Iparraldean galdu zuen
kontseilari aulkia. Bere
abantailarik handiena hain jutu
Baionako udaleko pisuzko
pertsona izatea da. BAMko
aglomerazioan egon daiteke eta
Hiriburuko kontseilari nagusia
izan era berean.

RICHARD LAPEGUE
(AB)

Abertzaleen
Batasunak
Angelun,
Amikuze eta
Maulen egin duen gisan,
hautagai gaztea aurkeztu du
Hiriburun ere, 25 urte baititu
Richard Lapeguek. Euskal
Departamendua, euskararen
ofizialtasuna eta euskal presoen
Euskal Herriratzea ditu ardatz
nagusi, Mugerreko gazte
mugimenduan lanean ari
denak.

Herrian,

Lehuntzeko herritar gisa
aurkeztu da kantonamendu
hauteskundeotara. Herriarteko
loturen hobekuntza, Euskal
Departamendua, euskara
bizitza publikoan sartzea eta
eskualdean euskal kulturaren
sustatzea ditu helburu Manex
Pagolak, martxoaren 11 eta
18ko bozetan.

MAURICE LAMY (UDF)
Urketako herritarrak Millet
Barbe eta Destraden kontra
arituz egin dihardu kanpaina

GILBERT LARCEBEAU (Eskuina)
Mugerreko auzapeza,
Destraderi mendekuz aurkeztu
da.

JEAN PIERRE GHESQUIERE (Berdeak)
Ingurugiroa eta garapen
iraunkorra ditu kanpainaren
lelo nagusiak

GILBERT EIHERAGIBEL (PC)
Milafrangako herritarra.

ROLAND BAILLOT (FN)



